
   

 

 

 

 
 
 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᑲᐱᔭᐅᖃᑦᑕᕐᓂᕐᒧᑦ ᐃᓂᔅᓴᓕᐅᖅᑕᐅᖃᑕᐅᓂᐊᓕᖅᑐᑦ 

ᐃᖅᑲᓇᐃᔭᖅᑏᑦ ᑎᑭᑲᐃᓐᓇᖃᑦᑕᖅᑐᑦ ᐃᖅᑲᓇᐃᔭᕆᐊᕐᓗᑎᑦ 

ᓄᓇᕗᓕᒫᒥᑦ 

ᐊᐃᕐᕆᓕ 16, 2021 

ᓄᓇᕗᓕᒫᒥ 

ᐅᓪᓗᒥ, ᓄᓇᕗᒻᒥ ᐃᓂᔅᓴᓕᐅᕆᔪᓐᓇᖃᑦᑕᕐᓂᐊᓕᖅᑐᑦ ᐃᖅᑲᓇᔭᐃᖅᑎᓄᑦ ᑎᑭᓯᒪᔪᓄᑦ ᓄᓇᕗᒻᒧ 

ᑖᔅᓱᒥᖓ ᒪᑑᓇ ᓄᕙᕐᔪᐊᕐᓇᖅ-19 ᐊᓐᓂᐊᓕᕇᒃᑯᑎᒥᑦ. ᐃᓂᔅᓴᓕᐅᖅᑕᐅᓂᐊᖅᑐᑦ 

ᐃᓂᖃᕈᓐᓇᖅᓯᑐᐊᖅᐸᑕ ᐊᑐᐃᓐᓇᖅᑕᖃᓕᖅᐸᑦ. ᓄᓇᕗᒻᒥᑦ ᑲᐴᑎᑦ ᐋᓐᓂᐊᓕᕇᒃᑯᑎ 

ᓈᒻᒪᓗᐊᒻᒪᕆᑦᑐᑦ ᐃᖅᑲᓇᐃᔭᖅᑎᓄᑦ ᑖᒃᑯᓄᖓ ᐱᖃᑕᐅᓗᑎᑦ ᑎᑭᑲᐃᓐᓇᖃᑦᑕᖅᑐᓄᑦ 

ᐃᖅᑲᓇᐃᔭᕆᐊᕐᓗᑎᑦ, ᐊᒻᒪᓗ ᓄᓇᕗᒻᒥᐅᓄᑦ ᐅᑭᐅᓕᓐᓄᑦ 18ᓂᑦ ᐅᖓᑖᓄᓪᓗ. ᑕᒪᓐᓇ 

ᐃᑲᔪᕐᓂᖃᕐᓂᐊᖅᑐᖅ ᑭᒃᑯᓕᒫᑦ ᓴᐳᔾᔭᐅᔪᓐᓇᖁᓪᓗᒋᑦ. 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᐃᕆᐊᖅᑐᑎᑦ ᑎᑭᖃᑦᑕᖅᑐᑦ ᐅᓂᖓ ᐃᓱᒪᖅᓴᖅᓯᐅᕈᑎᖃᖄᕆᐊᓕᑦ 

ᐃᓂᔅᓴᓕᐅᓚᐅᙱᓐᓂᕐᒥᓂᒃ: 

• ᑕᒪᒃᑮᓐᓂᒃ ᑲᐱᔭᐅᓗᑎᑦ ᑕᕙᓂᔅᓴᐃᓐᓇᖅ ᓄᓇᓕᒻᒥᒃ; ᐊᐃᑉᐸᖓ ᑕᐃᓐᓇ ᑲᐱᔭᐅᔭᕆᐊᓕᒃ 

ᐅᓪᓗᐃᑦ 28 ᓈᓯᒪᓕᖅᑎᓪᓗᒋᑦ ᐱᑎᑕᐅᖃᑦᑕᓲᖑᔪᖅ.  

• ᑖᔅᓱᒥᖓᔅᓴᐃᓐᓇᖅ ᐋᓐᓂᐊᓕᕇᒃᑯᑎᒥᑦ ᐱᔭᕆᐊᖃᖅᑐᑎᑦ. ᒫᓐᓇᐅᑎᓪᓗᒍ, ᓄᓇᕗᑦ 

ᑲᐴᑎᒥᑦ ᒪᑑᓇᒥᑦ ᑖᔅᓱᒥᖓᑐᐊᖅ ᒫᓐᓇ ᐱᑎᑦᑎᖃᑦᑕᑦᑐᑦ ᐊᒻᒪᓗ ᐊᓯᐊᓂᑦ ᒪᑑᓇᒥᑦ 

ᐱᑕᖃᕐᓂᐊᕐᒪᖔᖅ ᓇᓗᓇᐃᖅᓯᔪᓐᓇᖏᑦᑐᑦ ᐊᕕᑦᑐᖅᓯᒪᔪᓂᑦ ᒐᕙᒪᖃᕐᕕᐅᔪᓂᑦ.  

• ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᑎᑦ ᑎᑭᖃᑦᑕᖅᑐᖅ ᐅᑭᐅᖃᕆᐊᓖᑦ 18ᓂᑦ ᐅᖓᑖᓄᓪᓗ, 

ᐊᒻᒪᓗ ᓇᓗᓇᐃᒃᑯᑎᖃᕆᐊᓖᑦ ᐃᖅᑲᓇᐃᔭᕐᕕᒋᔭᖓᓐᓂᑦ ᓄᓇᕗᒻᒥᑦ.  

ᐃᓂᔅᓴᓕᐅᕈᒪᒍᔅᓯ, ᐋᓐᓂᐊᕖᑦ ᓄᓇᓕᒻᒥᑦ ᓇᔪᖅᑕᓯᓐᓂᒃ ᐅᖄᓚᕕᒋᔪᓐᓇᖅᑕᓯ. ᐃᖃᓗᓐᓂᑦ, 

ᑲᐱᔭᐅᖃᑦᑕᖅᑐᑦ ᐋᓐᓂᐊᓕᕇᒃᑯᑎᒥᑦ ᑲᐱᔭᐅᖃᑦᑕᖅᑐᑦ ᐃᖃᓗᐃᑦ ᐅᖁᒪᐃᓐᓂᕐᓂᐊᕐᕕᖓᓪᓂᒃ 

ᓇᒡᒐᔾᔭᐅᒥ ᑕᓪᓕᕐᒥᕐᒧᑦ 1ᒥ ᐅᓐᓄᓴᒃᑯᑦ 7ᒧᑦ ᐅᓐᓄᒃᑯᑦ ᐊᒻᒪᓗ ᓯᕙᑖᕐᕕᒻᒥᑦ ᑲᐱᔭᐅᕕᑦ 

ᒪᑐᐃᖓᖃᑦᑕᖅᑐᑦ 10ᒥᑦ ᐅᓪᓛᒃᑯᑦ 4ᒧᑦ ᐅᓐᓄᒃᓴᒧᑦ. ᐅᖄᓚᓗᓯ 867-975-4810 

ᐃᓂᒃᓴᓕᐅᖅᑕᐅᔪᒪᓗᓯ. ᑭᓇᑐᐃᓐᓇᖅ ᐃᓂᔅᓴᓕᐅᖅᓯᒪᑉᐸᑦ ᐅᖄᓚᖁᔭᐅᙱᑦᑐᑦ ᐃᖃᓗᐃᑦ 

ᐅᖁᒪᐃᓐᓂᕐᓂᐊᕐᕕᖓᓐᓄᑦ. ᐃᓂᔅᓴᓕᐅᖅᑕᐅᓯᒪᕕᒋᔭᕕᑦ ᐃᑲᕐᕋᖓᓐᓄᑦ ᐅᐸᑐᐃᓐᓇᕈᓐᓇᖅᑐᑎᑦ 

ᑭᖑᕙᖅᑕᐃᓕᒪᓗᑎᑦ, ᐊᒻᒪᓗ ᒪᑐᐊᖅᓯᒪᓗᑎᓪᓗ ᐊᒻᒪ ᐃᓄᑑᓗᑎᑦ.  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑑᖓᓪᓗᑎᒃ, ᖃᓪᓗᓈᑐᑦ, ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 

ᑐᓴᐅᒪᔪᓕᕆᔨᒃᑯᑦ 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᑕᐃᓇᕋᐃ ᓴᒧᕕᐅᓪ 

ᑐᓴᒐᒃᓴᓕᕆᔨᓄᑦ ᖃᐅᔨᒪᔨᑕᖅ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

dsommerville1@gov.nu.ca 

